
2020-2021 წლის საუკეთესო პრაქტიკის პროგრამაში მონაწილეობაზე
ხონის მუნიციპალიტეტი

1. პრაქტიკის/ინიციატივის სათაური: 
ელექტრონული პეტიციის დანერგვა ხონის მუნიციპალიტეტში

2. თემატიკა:
მოქალაქეთა მონაწილეობა და ჩართულობა გადაწყვეტილების მიღების პროცესში.

3. პრაქტიკის/ინიციატივის ავტორი/ინიციატორი: 
არსამთავრობო ორგანიზაცია  ფონდი ,, სოხუმი,, , ხონის მუნიციპალიტეტის მერია;

4. მუნიციპალიტეტის ზოგადი მონაცემები: 
       ხონის მუნიციპალიტეტი გეოგრაფიულად კოლხეთის დაბლობის ჩრდილოაღმოსავლეთის  გაგრძელებაა.  მისი მთიანი ზონა, ეგრისის ქედის სამხრეთი კალთებია. ვრცელდება მდიარე ცხენისწყლის ქვემო დინების მარცხენა ნაპირიდან, მდინარე გუბისწყლის მარჯვენა ნაპირამდე.  ცხენისწყალი ორ ნაწილად ყოფს მის მთიან ზონას. ხონს დასავლეთით ესაზღვრება მარტვილის, სამხრეთდასავლეთით – აბაშის, სამხრეთით – სამტრედიის, აღმოსავლეთით წყალტუბოს, ხოლო ჩრდილოაღმოსავლეთით ცაგერის მუნიციპალიტეტები.
რელიეფის მიხედვით ხონის მუნიციპალიტეტი სამ ზონად იყოფა: დაბლობი, მთის წინა და მთის ზონები. დაბლობში მდებარე მუნიციპალიტეტის ცენტრი – ქალაქი ხონი და სოფლები: ივანდიდი, ქუტირი, გვაზაური, პატარა ჯიხაიში, გუბი, კუხი, ახალშენი, კონტუათი, ნახახულევი, საწულუკიძეო და მათხოჯი ზღვის დონიდან 62 – 200 მეტრზეა.  მთისწინა ზონის სოფლები: სუხჩა, ლეფილიე, ხიდი, ბესიაური, დედალაური, უძლოური და ახალბედისეული–  200500 მეტრზე და გამოირჩევიან ალუვიური, ეწერი ნიადაგებით. მთიანი ზონის სოფლები: კინჩხა, გორდი, ღვედი, ძეძილეთი, გვაშტიბი, გელავერი, ორაგვეთი, ნოღა და დიდღვაბუნა კი ზღვის დონიდან 1000 მეტრამდეა      ხონის ტერიტორია 429,5 კვ.კმ.მუნიციპალიტეტის ტერიტორიის 58% მთაგორიანია. ყველაზე დაბალი ადგილია სოფელი ქუტირი – ზღვის დონიდან 62 მეტრი, ყველაზე მაღალი კი ლეხის მწვერვალი – ზღვის დონიდან 2436,7 მეტრი.
ტყეებს 20000 ჰექტარი უკავია. სასოფლო სამეურნეო სავარგულებს 18042 ჰექტარი. მათ შორის სახნავია8020 ჰექტარი, მრავალწლიანი ნარგავები  2251.33 ჰექტარი,  სათიბი 104 ჰექტარი და საძოვარი 7666 ჰექტარი.
 ხონის მუნიციპალიტეტი ჩრდილოეთიდან სამხრეთისაკენ გადაჭიმულია 42 კილომეტრზე. მისი მაქსიმალური სიგანე 17 კილომეტრია, მინიმალური – 7.  
მოსახლეობა: 32 000 მოქალაქე;

5. მუნიციპალიტეტის მახასიათებლები: 
(გარემოებები, რომლებიც გავლენას ახდენს მუნიციპალიტეტის საქმიანობაზე)

· შიდა ფაქტორები - მუნიციპალიტეტის ძლიერი მხარეა კვალიფიციური თანამდებობის პირები, გამოცდილი საჯარო მოხელეები, საქმიანობის ღიაობა, სრული გამჭვირვალობის უზრუნველყოფის სურვილი და მზაობა, პოზიტიური და პარტნიორული  დამოკიდებულება არაამარობო სექტორთან, ბიზნესის წარმმადგენლებთან , ჟურნალისტებან და ეფექტური კომუნიკაცია სამთავრობო სექტორან.
· გარე ფაქტორები - ხონის მუნიციპალიტეტში ბოლო წლების განმავლობაში (2018 წლიდან) არსამთავრობო სექტორთან პოზიტიური და კონსტრუქციული  თანამშრომლობის საფუძველზე   ბევრი სხვადასხვა შინაარსის (ინფარსტრუქტურული, სოციალური, ეკონომიკური და ა.შ.)  პროექტი განხრციელდა , რამაც ხონის მუნიციპალიტეტი სანდო და ფასეულ პარტნიორად აქცია მესამე სექტორთან მიმართებაში.  შედეგებით ისარგებლა როგორც ადგილობრივმა მოსახლეობას, ისე სამოქალაქო სეტორმა - შეიძინა დიდი პტრაქტიკული გამოცდილება და საიმედო პარტნიორი ადგილობრივი ხელისუფლების სახით. 
გარდა ამისა, ადგილობრიი ხელისუფლება მაქსიმალურად ცდილობს ხელი შეუწყოს ინესტიციების მოზიდას და ცდილობს სათანადო პირობების შექმნას ინვესტორებისთვის, ბიზნესის სექტორისა და სოფლისმეურნეობით დაინტერესებული მსხვილი ფერმერებისთვის  , რაც სწორი მესიჯი  და ჩვენი მუნიციპალიტეტის ძლიერი მხარეა. 
 კონსტრუქციული ურთიერთობები დაინტერესებულ მხარეებს შორის ყოველთვის არის წარმატების საწინდარი. 

6. პრაქტიკის/ინიციატივის მოკლე აღწერა: 
 (მაქსიმუმ ერთი გვერდი. მნიშვნელოვანია, რომ შინაარსი მოიცავდეს შემდეგ სავალდებულო საკითხებს)

გამოწვევა - ის , რაც კანონმდებლობის დონეზე ძალიან ცალსახად და გასაგებად გვაქვს მოცემული, რიგ შემთხვევებში პრაქტიკულ საქმიანობაში მისი იმპლემენტაცია ვერ ან არ ხერხდება. მოსახლეობას არ აქვს ინფორმაცია, ან ფლობს ინფორმაციას, მაგრამ არ აქვს სათანადო მოტივაცია ან უნარ-ჩვევა, რომ იხელმძღვანელოს კანონით. არც ადგილობრივი ხელისუფლების რესურსები არის საკმარისი, რომ ჩართულობის მექანიზმები ( ამ კონკრეთულ შემთხვევაში ,, პეტიცია,, )  გახდეს საზოგადოებაში პოპულარული და ამ სიკეთით თანაბრად ისარგებლოს საზოგადოებამ და ხელისუფლებამ.

· წარსული გამოცდილება - ხონის მუნიციპალიტეტში ,, პეტიცია,, , როგორც ჩართულობის მექანიზმი მოქალაქეების მიერ ხელისუფლებისთვის საკუთარი მოსაზრებებისა და შეთავაზებების მისაწოდებლად აქტიურად არ გამოიყენებოდა. 2012 წლიდან დღემდე მუნიციპალიტეტში მხოლოდ ერთი პეტიციაა რეგისტრირებული. აღსანიშნავია ის, რომ პეტიციაზე რეაგირება ყველა წესის დაცვით განხორციელდა და საკითხიც დადებითად არის გადაწყვეტილი. მიუხედავად ამ წარმატებული მაგალითისა, პრაქტიკამ სხვა პრეცედენტებს ვერ დაუდო საფუძველი.
· პასუხი არსებულ გამოწვევაზე -,ადგილობრივმა  ხელისუფლებამ პარტნიორ არასამთავრობო ორგანიზაციასთან, დონორთან და ადგილობრივ სამოქალაქო სექტორთან („დევნილთა საინიციატივო ჯგუფი“, „ედელვაისი“, „ახალგაზრდული ჩართულობის ცენტრი“, „ფენიქსი“) ერთად შეძლო მოქალაქეთა გააქტიურება და საკმაოდ საპასუხისმგებლო თანამშრომლობის, თანასაქმიანობის პრაქტიკა შექმნა. რეალურად აამოქმედა მოქალაქეთა ჩართულობის ძალიან ეფექტური მექანიზმი „ელექტრონული პეტიცია“. დრის მდგომარეობით აპლიკაციის საშუალებით დარეგისტრირებულია 30-მდე ელექტრონული პეტიცია. თითოეულ მათგანს მინიმუმ 120 ხელმომწრი ჰყავს.


7.  განხორციელებული პრაქტიკის/კონკრეტული ინიციატივის დეტალური აღწერა:
(გამოწვევის გამკლავების მიზნით გაწეული სამუშაო. გთხოვთ, პრაქტიკის აღწერისას თანმიმდევრულად მიყვეთ ქვემოთ ჩამოთვლილ პუნქტებს)

· პროექტის შინაარსი;
გადაწყვეტილების მიღების პროცესში მოქალაქეთა ჩართულობის უზრუნველყოფა დემოკრატიული საზოგადოების ერთ-ერთი მთავარი მახასიათებელია. ინოვაციებისა და ტექნოლოგიის განვითარებამ ეს კომპონენტი ელექტრონული კომუნიკაციების გაუმჯობესებას გაუთანაბრა, განსაკუთრებით პანდემიის პირობებში, როდესაც Covid-19-ის გავრცელებით გამოწვეულმა ვითარებამ კიდევ უფრო ნათლად დაგვანახა სახელმწიფო სერვისების ელექტრონული მიწოდების საჭიროება. 
მმართველობის პროცესში მოქალაქეთა არასაკმარისი ჩართულობის, აგრეთვე ანგარიშვალდებულების არსებული მექანიზმების სიმცირის გათვალისწინებით, ელექტრონული პეტიცია მოქალაქეთათვის უნიკალურ შესაძლებლობას წარმოადგენს. საზოგადოებისთვის მნიშვნელოვანი საკითხის ირგვლივ მობილიზებით, მოქალაქეები ადგილობრივი ხელისუფლების, მთავრობის პრიორიტეტების განსაზღვრაში უშუალოდ იღებენ მონაწილეობას. პეტიციების არსებობა, ერთი მხრივ, გადაწყვეტილების მიმღებ პირებს ეხმარება, რომ საზოგადოების მიერ შემოთავაზებული ინიციატივებით იხელმძღვანელოს. ხოლო, მეორე მხრივ, მოქალაქეებს უჩნდებათ გადაწყვეტილების მიღების პროცესში აქტიური მონაწილეობის საშუალება. 
 „ადგილობრივი თვითმმართველობის კოდექსის თანახმად, თვითმმართველი ერთეულების საქმიანობაში მოქალაქეთა მონაწილეობის უზრუნველსაყოფად ამოქმედებულია შემდეგი სახის მექანიზმები: დასახლების საერთო კრება, პეტიცია, სამოქალაქო მრჩეველთა საბჭო, საკრებულოს სხდომებში მონაწილეობისა და მერის და საკრებულოს წევრის მიერ გაწეული მუშაობის შესახებ ანგარიშების მოსმენის შესაძლებლობა. გარდა ამისა, მუნიციპალიტეტის ორგანოები ვალდებულნი არიან, მოქალაქეთა მიღებისა და საჯარო შეხვედრების უზრუნველსაყოფად შესაბამისი პირობები შექმნან. 
ზემოთ ჩამოთვლილთაგან ერთ-ერთ უმთავრეს მექანიზმს სწორედ პეტიციის ინიცირების შესაძლებლობა წარმოადგენს. აღსანიშნავია, რომ პეტიციის წარდგენის შესაძლებლობა ადგილობრივ დონეზე გაცილებით ადრე იქნა უზრუნველყოფილი, ვიდრე ცენტრალურ დონეზე. კოდექსის თანახმად, პეტიციის წარდგენის უფლება აქვთ მუნიციპალიტეტის ტერიტორიაზე რეგისტრირებულ ამომრჩეველთა არანაკლებ 1%-ს, ასევე საერთო კრებას. პეტიციის შესაძლო შინაარსს კოდექსი შემდეგნაირად განმარტავს: 
- ნორმატიული ადმინისტრაციულ-სამართლებრივი აქტის პროექტი; 
- მოსამზადებელი ნორმატიული ადმინისტრაციულ-სამართლებრივი აქტის პროექტის ძირითადი პრინციპები ან კონკრეტული წინადადებები;
ბოლო წლებში საკანონმდებლო დონეზე პეტიციის, როგორც ჩართულობის მექანიზმის, უზრუნველყოფის მიუხედავად, პრაქტიკამ აჩვენა, რომ ხონის მუნიციპალიტეტში იგი აქტიურად არ გამოიყენება მოქალაქეების მიერ ხელისუფლებისთვის საკუთარი მოსაზრებებისა და შეთავაზებების მისაწოდებლად. 2012 წლიდან დღემდე მუნიციპალიტეტში მხოლოდ ერთი პეტიციაა რეგისტრირებული. აღსანიშნავია ის, რომ პეტიციაზე რეაგირება ყველა წესის დაცვით განხორციელდა და საკითხიც დადებითად არის გადაწყვეტილი. მიუხედავად ამ წარმატებული მაგალითისა, პრაქტიკამ სხვა პრეცედენტებს ვერ დაუდო საფუძველი. ამას რამდენიმე გარემოება განაპირობებდა: 
პირველ რიგში, პეტიციების შესაგროვებლად დაწესებული მინიმალური ზღვარი, კანონმდებლობით განსაზღვრული 1%, რაც სოფლად მცხოვრები ადამიანებისათვის საკმაოდ დიდი თავსატეხი იყო. ხონის მუნიციპალიტეტის რეალობაში ეს მინიმალური ზღვარი დაახლოებით 240 რეგისტრირებულ ამომრჩეველს, ანუ ხონში რეგისტრირებულ 240 სრულწლოვან მოქალაქეს გულისხმობდა. ამ რაოდენობის ხელმომწერთა შეგროვება, მაგალითად, მთიან ზონაში, მცირედასახლებიან სოფლებში საკმაოდ რთულია და პრობლემური იყო. 
მეორე მნიშვნელოვანი გარემოება: მუნიციპალიტეტში არ არსებობდა პეტიციის ელექტრონულად წარდგენის მექანიზმი. პროცედურას საკმაოდ ართულებდა ე.წ. ხელზე წარდგენის პრაქტიკა. ინიციატორს უნდა მიემართა მერიის ადმინისტრაციული სამსახურისთვის, გაეტანა სპეციალურად შედგენილი ოქმის ფორმა, შემდგომ შევსებული და ხელმოწერილი დოკუმენტი უნდა დაერეგისტრირებინა მერიაში განცხადების ფორმით, რაც ადმინისტრაციულ ორგანოში რამდენიმე ვიზიტთან ერთად, კარდაკარ სიარულს, საკმაოდ ბევრს შრომას და დამღლელ პროცედუპროცედურებს მოიცავდა. 
მესამე ძალიან მნიშვნელოვანი გარემოება ეს არის მოსახლეობის ინფორმირებულობა. სამწუხაროდ, ადმინისტრაციული ორგანოს მხრიდან მხოლოდ იმის გაჟღერება და განმარტება, რომ კანონმდებლობით არსებობს მოქალაქეთა ჩართულობის მექანიზმები, მათ შორის „პეტიცია“, საკმარისი არ არის მოქალაქეებისათვის, რომ დაინტერესდნენ, გამოიყენონ, ისარგებლონ. საჭიროა ფართომასშტაბიანი საინფორმაციო კამპანია პეტიციის წარდგენის უფლებისა და გამოყენებისათვის. ასევე ნდობის გაზრდისთვის, აუცილებელია საინფორმაციო კამპანიაში გადაწყვეტილების მიმღები პირების ჩართულობა, რაც პრაქტიკაში არ იყო დანერგილი. 
მეოთხე გარემოება და უმნიშვნელოვანესი ფაქტორია საჯარო დაწესებულებების ანგარიშვალდებულება და გამჭვირვალობა, რაშიც მოიაზრება წარდგენილი და დაკმაყოფილებული პეტიციების შესახებ ინფორმაციის პროაქტიული ხელმისაწვდომობა, წარმატებული პეტიციების განხილვის პროცესის ღიაობა და საბოლოო გადაწყვეტილების დასაბუთება, ასევე, პეტიციების განხილვის პროცესის განჭვრეტადობა და მათი ზედმიწევნით მიყოლა შესაბამისი უწყებების მიერ. 
და ეს ყველაფერი, რა თქმა უნდა, ადგილობრივი ხელისუფლების მხრიდან ადმინისტრირებას, კონკრეტულ ღონისძიებებს, აქტივობებს, კამპანიებს გულისხმობს, რაც დიდწილად როგორც ადამიანურ, ისე ფინანსურ რესურსებთან არის დაკავშირებული. ამ პროცესში ძალიან მნიშვნელოვანია პარტნიორი, გამოცდილი ორგანიზაციების რეკომენდაციები, საუკეთესო პრაქტიკის გაცნობა-გაზიარება-დანერგვა, გრანტების მოძიება-მოზიდვა.
თითოეული გარემოების შესრულების შემთხვევაში კარგი შედეგის მიღწევა შესაძლებელია. 
2020 წლის დასაწყისში ხონის მუნიციპალიტეტის საკრებულოს სააქტო დარბაზში ფონდი „სოხუმის“ წარმომადგენლებმა გამართეს პროექტის „გურიის, იმერეთისა და რაჭა-ლეჩხუმის სამოქალაქო საზოგადოების ორგანიზაციების საერთო ფორუმი საჯარო მმართველობის რეფორმის საგზაო რუკის მონიტორინგის მიზნით“ პრეზენტაცია. პრეზენტაციას მუნიციპალიტეტის ხელმძღვანელი პირებიც ესწრებოდნენ და იმთავითვე გამოხატეს მზადყოფნა თანამშრომლობისათვის. 
პროექტის ერთ-ერთი კომპონენტი სწორედ გადაწყვეტილების მიღების პროცესში მოქალაქეთა ჩართულობის გააქტიურება იყო. პროექტისადმი ადგილობრივი ხელისუფლების პოზიტიურმა და სწორმა დამოკიდებულებამ განსაზღვრა ის, რომ მოქალაქეთა ჩართულობის უზრუნველყოფის კომპონენტში ხონი საპილოტე მუნიციპალიტეტად შეირჩა. გაფორმდა თანამშრომლობის მემორანდუმი საკრებულოსთან და მერიასთან და ხონის მუნიციპალიტეტმა საკმაოდ მნიშვნელოვან პროცესში შეიძინა პარტნიორი ორგანიზაციები ფონდი „სოხუმის“, მეწარმე ქალთა ფონდის და იმერეთის მხარის მეცნიერთა კავშირ „სპექტრის“ სახით, ასევე ფინანსური მხარდამჭერი - ევროკავშირი. გარდა ამისა, ხელისუფლებამ კიდევ ერთი მემორანდუმით (01.04.2021- 30.09.2021) გაამყარა ფონდ „სოხუმთან“ თანამშრომლობა. ამჯერად ელექტრონულ პეტიციასთან მიმართებაში მხარეებმა აიღეს ვალდებულება, რომ კეთილსინდისიერად შეასრულონ მემორანდუმის პირობები და შექმნან სათანადო გარემო სამუშაო პროცესის წარმატებით წარმართვისთვის და, საჭიროების შემთხვევაში, მიზნის მისაღწევად დაგეგმონ ერთობლივი ღონისძიებები. 
ადგილობრივმა ხელისუფლებამ არასამთავრობო სექტორთან თანამშრომლობით აიღო პასუხისმგებლობა, რომ მოქალაქეთა ჩართულობის მექანიზმი - „პეტიცია“ - ხონში რეალურად ამოქმედებულიყო. 
პირველი პრაქტიკული ნაბიჯი, რომელიც ამ მიმართულებით ხონში გადაიდგა, იყო კანონმდებლობით განსაზღვრული პეტიციაზე ხელის მომწერთა მინიმალური ზღვარის - 1%-ის განახევრება. მუნიციპალიტეტის მერმა საკრებულოს მიმართა ინიციატივით არგუმენტირებულად, არსებული ზღვარის განახევრების შესახებ. საკრებულომ წესების დაცვით ვადებში ერთხმად დაუჭირა მხარი ინიციატივას და პეტიციაზე ხელმომწერთა მინიმალური ზღვარი ხონის მუნიციპალიტეტში განისაზღვრა 0,5%-ით. 
დღის წესრიგში დადგა პეტიციის მექანიზმის პროცედურული გამარტივების კიდევ ერთი საკითხი: ელექტრონული პეტიციის დანერგვა, რომ მოქალაქეებს გამარტივებოდათ ხმების შეგროვების პროცესი, გაზრდილიყო მათი ხელმისაწვდომობა ამ მექანიზმზე. მერიის ადმინისტრაციულმა სამსახურმა გამოთქვა მზაობა ვებგვერდის განახლებისა და საჭირო ტექნიკურიღონისძიებების გასატარებლად. პარტნიორი ორგანიზაციების ფინანსური მხარდაჭერით მუნიციპალიტეტის ოფიციალურ ვებგვერდზე ჩაშენდა პეტიციის ელექტრონული აპლიკაცია (იხ. http://khoni.gov.ge/), გადამზადდა მერიისა და საკრებულოს IT და საზოგადოებასთან ურთიერთობის სპეციალისტები, მერიისა და საკრებულოს ადმინისტრაციული სამსახურების ხელმძღვანელები.
პროცესმა გვაჩვენა შემდეგი: 
1. ადგილობრივ ხელისუფლებამ ,სამოქალაქო სექტორმა  და ადგილობრივმა სამოქალაქო ორგანიზაციებმა  („დევნილთა საინიციატივო ჯგუფი“, „ედელვაისი“, „ახალგაზრდული ჩართულობის ცენტრი“, „ფენიქსი“) ერთობლივად შეძლეს მოქალაქეთა გააქტიურება და საკმაოდ საპასუხისმგებლო თანამშრომლობის, თანასაქმიანობის პრაქტიკა შექმნა. რეალურად აამოქმედა მოქალაქეთა ჩართულობის ძალიან ეფექტური მექანიზმი „ელექტრონული პეტიცია“. 
2. დაინერგა ელექტრონული აპლიკაცია, რომელიც სავსებით პასუხობს მოთხოვნებს. ძალიან მნიშვნელოვანია, რომ არის მარტივი და ხელმისაწვდომი მექანიზმი ნებისმიერი დაინტერესებული პირისთვის. ასევე მნიშვნელოვანია, რომ ეს არის წინგადადგმული ნაბიჯი ადგილობრივი მმართველობის პროცესში პროექტების, პროგრამებისა და სხვა სერვისების შემდგომი დიჯიტალიზაციისათვის.
3. მუნიციპალიტეტში მცხოვრებმა ასობით მოქალაქემ თვითმმართველობის საკითხებთან მიმართებაში მიიღო ძალიან ბევრი ინფორმაცია, ჩაერთო გადაწყვეტილების მიღების პროცესში, გახდა მიღებული გადაწყვეტილების თანაავტორი და თანაზიარი. შესაბამისად, გაიზარდა მათი მოქალაქეობრივი პასუხისმგებლობა, კომპეტენცია და ა.შ. განსაკუთრებით გააქტიურდნენ მუნიციპალიტეტში მცხოვრები ახალგაზრდები. 
4. პროექტის მიმდინარეობის პროცესში გადამზადნენ და კვალიფიკაცია აიმაღლეს საკრებულოსა და მერიის საზოგადოებასთან ურთიერთობის სპეციალისტებმა. 
5. საინიციატივო ჯგუფის წევრთა სახით მუნიციპალიტეტში არიან კომპეტენტური ადამიანები, რომლებიც ელექტრონულ პეტიციასთან დაკავშირებით უწყვეტ რეჟიმში კვალიფიციურ კონსულტაციას გაუწევენ ნებისმიერ დაინტერესებულ პირს. 
6. პეტიციის დანერგვას საკმაოდ სერიოზული მედიამხარდაჭერა ჰქონდა: დაიბეჭდა საინფორმაციო ფურცლები, რომლებიც დარიგდა შეხვედრებზე. ყველა აქტივობის შესახებ ინფორმაცია ვრცელდებოდა ფონდი „სოხუმის“ ძირითად და საპროექტო სამენოვან ვებგვერდებზე, ფონდი „სოხუმის“ ძირითად, საპროექტო და ასევე ხონის ადგილობრივი სამოქალაქო საზოგადოების ორგანიზაციების ფეისბუქ გვერდებზე. მიჩნეულ იქნა გამორჩეულ პრაქტიკად და მომზადდა პუბლიკაცია ფონდი „სოხუმის“ ძირითადი ვებგვერდის კატეგორიისთვის „წარმატების ისტორია“ http://fsokhumi.ge/index.php/ka/saqmianoba-ka/warmatebisistoria-ka/item/11280-2021-06-27-15-28-44. ეს პუბლიკაცია დაიბეჭდა პროექტის ფარგლებში შექმნილვებგვერდზეც https://csoforum.ge/index.php/ka/result-ka/1011-2021-06-27-15-32-27
7. ხონის მუნიციპალიტეტის ვებ გვერდზე, აპლიკაციის საშუალებითუკვე დარეგისტრირებულია 28 პეტიცია. უმრავლესობა განხილვისა და გადაწყეტილების მიღების პროცესშია.
· პროექტის განხორციელებისათვის მიღებული/გაფორმებული გადაწყვეტილებების, ან პროექტთან დაკავშირებული დოკუმენტების ჩამონათვალი
 იხილეთ შედგეგი დანდართული დოკუმენტაცია: თანამშრომლობის მემორანდუმი, საკრებულოს დადგენილება, ხონის მუნიციპალიტეტის გამჭვირვალობისა და კეთილსინდისიერების ამაღლების დოკუმენტი, საჯარო სექტორის საქმიანობის პირველი მონიტორინგის ანგარიში, საჯარო სექტორის საქმიანობის მესამე და საბოლოო მონიტორინგის ანგარიში,ელექტრონული პეტიციის სახელმძღვანელო.
· ინფორმაცია მოქალაქეების, სხვადასხვა ორგანიზაციებისა და ინსტიტუციების   
პროექტის განხორცილების პროცესში აქტორები იყვნენ: ,, ა/ო  ფონდი ,, სოხუმი,, , ადგილობრივი არასამთავრობო ორგანიზაციების  წარმომადგენლების მიერ დაკომპლექტებული საინიციატივო ჯგუფი (6 კაცი) . პროექტის ბენეფიციარები : ხონის მუნიციპალიტეტის სრულწლოვანი მოსახლეობა .
· ინფორმაცია პროექტისთვის გამოყენებული რესურსის შესახებ. მ.შ.: 
ა) ადამიანური რესურსი - პროექტის განხორციელების პროცესში ჩართული იყვნენ ა/ო წარმომადგენლები და ადგილობრივი საჯარო მოხელეები.
ბ) ფინანსური რესურსი  - პროექტი ფინანსური მხარდამჭერი იყო ევროკავშირი.
გ) გამოყენებული მატერიალურ-ტექნიკური რესურსი - ხონის მუიციპალიტეტის მერიის მიერ იყო უზრუნველყოფილი;

8. მიღწეული შედეგი და დადებითი გავლენა: 

ა) ადგილობივი მოსახლეობა გახდა მეტად ჩართული და ჩახედული გადაწყვეტილების მიღების პროცესში.
ბ) პეტიცია , როგორც ჩართულობის მექანიზმი ,რეალურად ამოქმედდა.
გ) არასამთავრობო სექტორი არის ძალიან კარგი რესურსი, საშუალება, პარტნიორი, რომ საუკეთესო პრაქტიკის მაგალითები შეიქმნას, რომ შემდგომში ეს მაგალითები გახდეს სტიმულის, მოტივაციის, ბიძგის მიმცემი და გზამკვლევი თვითმმართველობის რეფორმის კვალდაკვალ განსახორციელებელი პოზიტიური ამოცანების განსახორციელებლად.



1. მიღებული გამოცდილება და გაკეთებული დასკვნები:
„ელექტრონული პეტიციის“ პრაქტიკაში ამოქმედების პროცესმა დაგვანახა: რაც კანონმდებლობის დონეზე ძალიან ცალსახად და გასაგებად გვაქვს მოცემული, რიგ შემთხვევებში პრაქტიკულ საქმიანობაში მისი იმპლემენტაცია ვერ ან არ ხერხდება. მოსახლეობას არ აქვს ინფორმაცია, ან ფლობს ინფორმაციას, მაგრამ არ აქვს სათანადო მოტივაცია ან უნარ-ჩვევა, რომ იხელმძღვანელოს კანონით. არც ადგილობრივი ხელისუფლების რესურსები არის საკმარისი, რომ ჩართულობის მექანიზმები გახდეს საზოგადოებაში პოპულარული და ამ სიკეთით თანაბრად ისარგებლოს საზოგადოებამ და ხელისუფლებამ. 
ასეთ მოცემულობაში არასამთავრობო სექტორი არის ძალიან კარგი რესურსი, საშუალება, პარტნიორი, რომ საუკეთესო პრაქტიკის მაგალითები შეიქმნას, რომ შემდგომში ეს მაგალითები გახდეს სტიმულის, მოტივაციის, ბიძგის მიმცემი და გზამკვლევი თვითმმართველობის რეფორმის კვალდაკვალ განსახორციელებელი პოზიტიური ამოცანების განსახორციელებლად.


· წარმატების განმსაზღვრელი ფაქტორები მოტივირებული, კვალიფიციური საჯარო მოხელეები, კონსტრუქციული თანამშრომლობა არასამთავრობო სექტორთან  და დონორების კეთილგანწყობა , რომელიც მრავალწლიანი თანამშრომლობის შედეგია.
· ინფორმაცია პრატიკის/ინიციატივის მდგრადობის შესახებ (გთხოვთ, მიყვეთ პუნქტობრივად):
ა) ხონის მუნიციპალიტეტის ვებ გვერდზე ჩაშენდა ახალი აპლიკაცია , სადაც პეტიციების წარდგენა დისრტანციურად , ელექტრონულად არის შესლებელი;
ბ) ბიუჯეტში ცვლილება არ განხორციელებულა.
გ) მოსახლეობის მხარდაჭერის განსაზღვრის ინდიკატორი არის წარდგენილი და მხარდაჭერილი პეტიციები. წარდგენილია 30-მდე პეტიცია, თითოეულს მინიმუმ 120 მოქალაქემ მისცა ხმა.
დ) პროექტი შეუფერხებლად გრძელდება და მას ფინანსური განსაკუთრებული უზრუნველყოფა არ სჭირდება.

2. საკრებულოს როლი:
,,ელექტრინული პეტიცია,, ცალსახად საკრებულოს  კომპეტენციაა და პროექტის დაგეგმარებისა და განხორციელების თითქმის ყველა ატაპზე ამ ინსტიტუციის როლი იყო მნიშვნელოვანი. ხონის მუნიციპალიტეტის საკრებულოს დადგენილებით გახდა შესაძლებელი 1%-იანი ზღვრის განახევრება. ასევე, საკრებულო განიხილავს ელექტრონულად დარეგისტრირებულ ყველა პეტიციას და იღებს სესაბამის გადაწყვეტილებას.

3. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: ელისო ჯიქია, მერიის ადმინისტრაციული სამსახურის საზოგადოებასტან ურიერობის სპეციალისტი. ტელ: 595 509024 ელ.ფოსტა: jiqia.eli@gmail.com
· პროექტის საკონტაქტო პირების მონაცემები: თეკლე ონიანი - საკრებულოს საზოგადოებასტან ურიერობის სპეციალისტი. ტელ:577 62 74 80 ბაჩანა ბასილაია- საკრებულოს უფროსი სპეციალისტი. ტელ: 595509124;

